
XALQARO TASHKILOTLAR DIPLOMATIK HUQUQI 
MANBALARINING TIZIMI VA TAʼSIRCHANLIGI 

Annotatsiya. Mazkur maqolada zamonaviy xalqaro munosabatlar tizimida xalqaro tashkilotlar roli va 
taʼsir doirasining keskin oshib borishi sharoitida ularning diplomatik huquqi manbalari, tizimli tuzilishi va 
amaliy taʼsirchanligi masalalari ilmiy-nazariy jihatdan chuqur tahlil qilingan. Tadqiqotning asosiy maqsadi – 
xalqaro tashkilotlar diplomatik huquqi manbalari tizimining o‘ziga xosligini yoritish, xalqaro huquq ijodkorligi 
jarayonidagi mavjud nazariy va amaliy muammolarni hal etish hamda huquq manbayi va huquq shakli 
oʻrtasidagi tafovutlarni aniqlashdan iborat. Masalani yoritishda tizimli tahlil, qiyosiy-huquqiy, tarixiy-huquqiy, 
formal-yuridik hamda empirik kuzatish usullaridan majmuali tarzda keng foydalanilgan. Oʻrganishlar natijasida 
xalqaro tashkilotlar nafaqat davlatlararo muloqot va hamkorlik maydoni, balki jahon taraqqiyotiga jiddiy taʼsir 
koʻrsatuvchi mustaqil huquqiy norma yaratuvchi subyekt ekanligi nazariy va amaliy jihatdan asoslab berilgan. 
Shuningdek, tadqiqot jarayonida tor va keng maʼnodagi yondashuvlar tahlil qilinib, xalqaro huquq manbasining 
asosi subyektlarning kelishilgan xohish-irodasi ekanligi isbotlangan. Olingan ilmiy natijalar zamonaviy xalqaro 
munosabatlar amaliyotida, xalqaro hukumatlararo tashkilotlar va diplomatik vakolatxonalar faoliyatini huquqiy 
tartibga solishda hamda xalqaro huquqning normativ-huquqiy bazasini yanada takomillashtirishda amaliy 
jihatdan qoʻllanishi mumkin. Xulosa oʻrnida shuni taʼkidlash lozimki, xalqaro tashkilotlarning diplomatik huquqi 
manbasi tushunchasi huquqning oʻz ifodalanish shakllarini, ishtirokchilarning kelishilgan umumiy irodasini, 
huquqiy norma yaratish vositalarini hamda bevosita norma hosil boʻlish jarayonining oʻzini toʻliq qamrab oladi va 
bu jarayon shartnomalar tuzish yoki qarorlar qabul qilish orqali namoyon boʻladi.

Kalit soʻzlar: xalqaro huquq, diplomatik huquq, xalqaro tashkilotlar, immunitet, xalqaro shartnomalar, 
diplomatik vakolatxona, xalqaro munosabatlar, huquq manbalari

СИСТЕМА И ЭФФЕКТИВНОСТЬ ИСТОЧНИКОВ ДИПЛОМАТИЧЕСКОГО ПРАВА 
МЕЖДУНАРОДНЫХ ОРГАНИЗАЦИЙ

Рахманов Шухрат Наимович,
доктор юридических наук, доцент,

заведующий сектором международного права и прав человека
Ташкентского государственного юридического университета

Аннотация. В данной статье в условиях стремительного возрастания роли и сферы влияния 
международных организаций в системе современных международных отношений всесторонне 
проанализированы в научно-теоретическом аспекте вопросы источников дипломатического права 
международных организаций, их системной структуры и практической эффективности. Основной 
целью исследования является раскрытие специфики системы источников дипломатического права 
международных организаций, разрешение существующих теоретических и практических проблем в 
процессе международного правотворчества, а также выявление различий между источником права 
и формой права. При освещении проблемы комплексно использованы методы системного анализа, 

сравнительно-правовой, историко-правовой, формально-юридический методы, а также метод 
эмпирического наблюдения. В результате проведённых исследований теоретически и практически 
обосновано, что международные организации являются не только площадкой межгосударственного 
диалога и сотрудничества, но и самостоятельным субъектом, создающим правовые нормы и 
оказывающим существенное влияние на мировое развитие. Кроме того, в ходе исследования были 
проанализированы подходы в узком и широком смысле, а также доказано, что основой источника 
международного права выступает согласованное волеизъявление субъектов. Полученные научные 
результаты могут быть применены в практике современных международных отношений, при правовом 
регулировании деятельности международных межправительственных организаций и дипломатических 
представительств, а также при дальнейшем совершенствовании нормативно-правовой базы 
международного права. В заключение обосновано, что понятие источника дипломатического права 
международных организаций охватывает формы выражения права, согласованную общую волю 
участников, средства создания правовых норм, а также непосредственно сам процесс формирования 
норм, который проявляется посредством заключения договоров или принятия решений.

Ключевые слова: международное право, дипломатическое право, международные организации, 
иммунитет, международные договоры, дипломатическое представительство, международные 
отношения, источники права

SYSTEM AND EFFECTIVENESS OF THE SOURCES OF DIPLOMATIC LAW OF INTERNATIONAL 
ORGANIZATIONS

Rakhmanov Shukhrat Naimovich,
 Head of the Department of International Law and Human Rights,

Tashkent State University of Law,
Doctor of Science in Law, Associate Professor

Abstract. This article provides a profound scienti�ic and theoretical analysis of the sources, systemic 
structure, and practical impact of diplomatic law within the context of the sharp increase in the role and sphere 
of in�luence of international organizations within the system of modern international relations. The main 
objective of the study is to highlight the speci�ics of the system of sources of diplomatic law in international 
organizations, address existing theoretical and practical problems in the process of international lawmaking, and 
identify the differences between the source of law and the form of law. Systematic analysis, comparative-legal, 
historical-legal, formal-legal and empirical observation methods were widely used in the coverage of the issue. 
As a result of the study, it has been theoretically and practically substantiated that international organizations 
are not only a platform for interstate dialogue and cooperation, but also an independent legal norm-creating 
entity that has a signi�icant impact on global development. Also, in the course of the research, narrow and broad 
approaches were analyzed, and it was proved that the basis of the source of international law is the agreed will 
of the subjects. The obtained scienti�ic results can be applied in the practice of modern international relations, in 
the legal regulation of the activities of international intergovernmental organizations and diplomatic missions, 
as well as in the further improvement of the regulatory and legal framework of international law. In conclusion, 
it should be noted that the concept of the source of diplomatic law of international organizations fully covers 
the forms of expression of law, the agreed common will of the participants, the means of creating legal norms, 
and the process of forming norms itself, and this process is manifested through the conclusion of contracts or the 
adoption of decisions.

Keywords: international law, diplomatic law, international organizations, immunity, international treaties, 
diplomatic missions, international relations, sources of law

Kirish
Dunyoda soʻnggi oʻn yilliklarda xalqaro 

tashkilotlar, ayniqsa, hukumatlararo tashkilotlar 
sonining keskin oʻsishi kuzatilmoqda – bu global 
boshqaruv tizimida tub oʻzgarishlar yuz bera-
yotganidan dalolat beradi. Xalqaro huquqning 

mustaqil subyektlari sifatida ushbu tashkilotlar 
nafaqat davlatlararo munosabatlarni tartibga 
solishda muhim rol oʻynamoqda, balki global 
muammolarni hal etishda asosiy katalizator 
vazifasini ham bajarmoqda. Jahon hamjamiya-
tining yetakchi instituti hisoblangan Birlashgan 

Millatlar Tashkiloti va boshqa xalqaro tashkilotlar 
tizimining norma ijodkorligi sohasidagi faoliyati 
ayniqsa diqqatga sazovordir. Xususan, 2023-yil-
ga kelib, davlatlarning umumiy manfaatlariga 
daxldor masalalarga oid 643 ta koʻp tomonlama 
shartnoma BMT Bosh kotibiga saqlash uchun 
topshirilgan boʻlib, bu koʻrsatkich 2021-yildagi 
560 ta shartnomaga nisbatan sezilarli darajada 
oshganini koʻrsatadi (United Nations, 2023). 

Bu tendensiyalar davlatlar va xalqaro huquq-
ning boshqa subyektlari oʻrtasidagi muloqot va 
hamkorlikning samarali forumi sifatida xalqaro 
tashkilotlarning oʻrni beqiyos darajada ortib 
borayotganini isbotlamoqda. “Davlatlarning xal-
qaro tashkilotlar faoliyatida ishtiroki, – deydi 
ekspert va diplomat V.N. Fyodorov, – ularga oʻz 
suverenitet huquqini amalga oshirish, xalqaro 
tashkilotlarning taʼsis hujjatlarida belgilangan 
maqsadlarga erishish uchun xalqaro maydonda 
oʻz harakatlarini boshqa davlatlar bilan muvo-
�iqlashtirish borasida qoʻshimcha imkoniyatlar 
beradi” (Kovalev & Chernichenko, 2008). Mazkur 
maqola xalqaro tashkilotlarning diplomatik hu-
quqi manbalari, ularning tizimli tuzilishi va zamo-
naviy xalqaro munosabatlardagi taʼsirchanligini 
ilmiy-amaliy nuqtayi nazardan tahlil qilishga 
bagʻishlanadi.

Metodlar
Mazkur ilmiy maqolani tayyorlashda xalqaro 

tashkilotlarning diplomatik huquqi manbalari, 
ularning tizimi va taʼsirchanligini oʻrganishga 
qaratilgan kompleks ilmiy yondashuvlardan 
foydalanildi. Tadqiqot jarayonida xalqaro huquq 
nazariyasi doirasida keng qoʻllanadigan umumil-
miy va maxsus ilmiy metodlar qoʻllandi. Asosiy 
metod sifatida tizimli tahlil (system analysis) usuli 
tanlanib, diplomatik huquq manbalari yagona 
huquqiy tizim sifatida oʻrganildi. Shuningdek, 
qiyosiy-huquqiy metod orqali xalqaro shart-
nomalar, odat huquqi va xalqaro tashkilotlar 
hujjatlarining oʻzaro farqlari va oʻxshash jihatlari 
tahlil qilindi. Tarixiy-huquqiy metod yordamida 
diplomatik huquqning shakllanish va rivojlanish 
bosqichlari oʻrganildi, xususan, xalqaro tash-
kilotlar huquqiy institutlarining evolyutsiyasi 
tahlil qilindi. Bundan tashqari, formal-yuridik 
metod asosida huquqiy normalarning mazmuni, 
ularning yuridik kuchi va amaliy qoʻllanishi 
yoritildi. Tadqiqotda shuningdek, empirik kuza-
tish va tahlil qilish usullaridan foydalangan holda, 

xalqaro tashkilotlar faoliyatidagi amaliy holatlar 
oʻrganildi. Ilmiy manbalar sifatida xalqaro kon-
vensiyalar, BMT hujjatlari, xalqaro sud qarorlari 
hamda zamonaviy ilmiy adabiyotlar tahlil qilindi. 
Mazkur metodologik yondashuvlar tadqiqotning 
ilmiy asoslanganligini taʼminlab, xalqaro tashki-
lotlar diplomatik huquqi manbalarining tizimi 
va taʼsirchanligini chuqur tahlil qilish imkonini 
berdi.

Natijalar
Xalqaro tashkilotlar davlatlar irodasini kelish-

tirish “makoni”gina boʻlib qolmay, balki xalqaro 
munosabatlarning aksariyat masalalari boʻyicha 
mustaqil aktorlar (subyektlar) sifatida ham ishti-
rok etadi. Masalan, BMT Nizomining 25-moddasi-
ga muvo�iq, Tashkilot aʼzolari Xavfsizlik Kengashi-
ning qarorlarini qabul qilish va ularni ijro etishga 
majburdirlar. Shu munosabat bilan, BMT Xalqaro 
sudi: “Xavfsizlik Kengashi BMT Nizomining 
25-moddasi asosida qaror qabul qilganda, BMTga 
aʼzo davlatlar unga rioya qilishga majburdirlar; 
bu qoida mazkur qarorga qarshi ovoz bergan 
Xavfsizlik Kengashi aʼzolariga ham, Kengashda 
vakili boʻlmagan BMT aʼzolariga ham taalluqlidir”, 
deb koʻrsatma bergan (International Court of 
Justice, 1971). Xalqaro tashkilotlar faoliyatining 
sof yuridik ma’nodagi eng muhim yoʻnalishlaridan 
biri – bu ularning norma ijodkorligi funksiyasidir. 
Shu munosabat bilan V.I. Margiyev: “Xalqaro 
tizimning tarkibiy qismi hisoblangan xalqaro 
tashkilotlar davlatlar bilan bir qatorda norma 
ijodkorligi hamda u bilan bogʻliq kodi�ikatsiya 
va nazorat funksiyalarini amalga oshirish orqali 
jahon taraqqiyotiga jiddiy taʼsir koʻrsatadi”, deb 
taʼkidlaydi (Margiev, 1998). Xalqaro tashkilotlar 
doirasidagi norma ijodkorligi katta ahamiyatga 
ega boʻlib, xalqaro huquq doktrinasida “tashkilot-
larning huquq ijodkorligi umuman xalqaro huquq 
ijodkorligi jarayonining ajralmas tarkibiy qismi 
hisoblanishi” qayd etiladi (Timoshenko, 2020). 
Xalqaro normativ tizim xalqaro munosabatlarni 
tartibga solish va muvo�iqlashtirishning asosiy 
vositasidir. BMT Nizomining maqsad va prinsipla-
ri asosida shakllangan global normativ tizimning 
mavjudligi zamonaviylikning oʻziga xos xususiyati 
bo‘lib, u zamonaviy xalqaro huquqning yuqori 
darajada rivojlanayotganidan dalolat beradi.

Muhokama
Xalqaro tashkilotlar diplomatik huquqini 

uning muayyan shakllari va manbalarisiz ta-

savvur etib boʻlmaydi. Ushbu aksioma huquq 
tarmogʻi, kichik tarmogʻi (tarmoqchasi) va ins-
titutiga qoʻyiladigan umumiy yuridik talablarga 
tayanadi. Huquq nazariyasiga koʻra, biron-bir 
sohani mustaqil huquq tarmogʻi sifatida eʼtirof 
etish uchun uning oʻziga xos tartibga solish 
predmeti, uslubi, subyektlari va oʻziga xos man-
balari mavjud boʻlishi shart. Muayyan sohaga xos 
va aniq manbalar mavjud boʻlmagan taqdirda, 
ushbu tarmoqning mustaqilligini eʼtirof etib 
boʻlmaydi. Xalqaro tashkilotlar ishtirokidagi 
munosabatlarni normativ tartibga solish – sub-
yektlar oʻrtasidagi huquqiy aloqalarni oʻrnatish 
orqali amalga oshiriladi va bunday normalar 
qatʼiy xalqaro-huquqiy shakllarda mustahkamla-
nishi zarur.  De Arechaga toʻgʻri taʼkidlaganidek: 
“Manbalarni oʻrganish huquqning oʻzgarib 
borayotgan ijtimoiy ehtiyojlarga moslashuvi-
dan iborat oʻzgaruvchan jarayonning asosiy 
tamoyillarini tushunishga yordam beradi. Ushbu 
muammoni tahlil qilish hozirgi paytda qaysi 
huquqiy normalar amal qilayotganini aniqlashga 
imkon beribgina qolmay, ayni vaqtda huquqni 
aniqlashtirish mexanizmi hamda uning yangi vo-
qeliklar va doimiy rivojlanib borayotgan ijtimoiy 
shart-sharoitlarga moslashuv vositasi hamdir” 
(Jiménez de Aréchaga, 1983). A. Ross ham shun-
ga oʻxshash �ikrni bildirib: “Huquqning hayotiy 
pulsi va uni oziqlantiruvchi arteriyalardan biri 
huquq manbalarini tahlil qilishdir”, – deb yozgan 
(Ross, 1999). Shunday qilib, huquq manbayi mu-
ayyan ifodalanish shakliga, normativ va majburiy 
xususiyatga ega boʻlib, subyektlarning irodasi va 
xalqaro-huquqiy majburlash (yoki davlat kuchi) 
mexanizmlari bilan taʼminlanadi. Shu maʼnoda 
professor A.V. Malkoning huquq manbalarini 
uch oʻlchamda koʻrib chiquvchi yondashuvi 
eʼtiborga loyiqdir (Malko, 2018), bular: 1) mod-
diy maʼnodagi manba; 2) ma�kuraviy maʼnodagi 
manba; 3) rasmiy-huquqiy maʼnodagi manba. 

Xalqaro va milliy huquq manbalari oʻrtasidagi 
nisbat haqida gapirganda, koʻpchilik olimlar ikki-
ta muhim farqni taʼkidlaydilar:  

Birinchidan, xalqaro huquq normalari uning 
subyektlari tomonidan maʼqullangan hamda ular-
ning umumiy irodasini ifodalaydigan kelishuvlar 
asosida shakllanadi va bu hujjatlar xalqaro-huqu-
qiy manba maqomiga ega bo‘ladi. 

Ikkinchidan, subyektlarning xalqaro huquq 
normalarida nazarda tutilgan subyektiv huquq-

lari boshqa xalqaro huquq subyektlarining sub-
yektiv majburiyatlari bilan hamisha oʻzaro uzviy 
bogʻliqdir (Ushakov, 2003, p. 21). Yuqoridagilarga 
qoʻshimcha ravishda quyidagi muhim jihatlarni 
ham qayd etish joiz: 

Birinchidan, xalqaro huquqning manbalari 
xalqaro huquq subyektlarining oʻzlari tomonidan 
yaratiladi, ijro etiladi va nazorat qilinadi. Milliy 
huquq manbalari (masalan, qonunlar) esa qonun 
chiqaruvchi organ tomonidan qabul qilinadi, ijro 
etuvchi hokimiyat tomonidan hayotga tatbiq 
etiladi, ular buzilgan taqdirda esa sud hokimiyati 
tomonidan odil sudlov amalga oshiriladi.

Ikkinchidan, xalqaro huquqning manbalari 
xalqaro hamda milliy miqyosda amal qilsa, milliy 
huquq manbalari faqat muayyan davlatning milliy 
yurisdiksiyasi doirasidagina kuchga ega boʻladi.

Uchinchidan, xalqaro huquq manbalari ham 
xalqaro, ham milliy huquq subyektlari uchun 
huquq va majburiyatlarni keltirib chiqaradi. 
Milliy huquq manbalari esa faqatgina oʻsha davlat 
yurisdiksiyasidagi subyektlar uchun huquq va 
burchlarni belgilashi mumkin. Shunday qilib, xal-
qaro huquq manbalari, milliy huquq manbalari-
dan farqli ravishda, yanada demokratik tusga ega 
boʻlib, davlat chegaralari bilan cheklanib qolmay, 
umumiy (universal) xarakter kasb etadi. 

N.A. Ushakovning �ikricha, xalqaro tashkilot-
lar diplomatik huquqi manbalari xalqaro huquq 
manbalari singari xalqaro munosabatlar subyekt-
larining xulq-atvor qoidalari ifodalangan va ush-
bu qoidalar xalqaro-huquqiy normaning sifatini 
beradigan shakldir (Ushakov, 2003, p. 22). Ushbu 
taʼrif eng keng tarqalgan boʻlib, adabiyotlarda 
(Gihl, 1957; Parry, 1965; Sørensen, 1946) tez-tez 
uchraydi hamda Amerika va Yevropa xalqaro 
huquqi ham manbaga taʼrif berishda asos sifatida 
qabul qilgan. Zamonaviy xorijiy tadqiqotchilar 
(Shaw, 1997; Harris, 1998) xalqaro tashkilotlar 
diplomatik huquqining manbalarini yoritishda 
xalqaro huquq manbalari singari Xalqaro Sud 
Statutining 38-moddasi mazmunini tahlil qilish 
orqali yondashadilar.

Mahalliy olimlar (Odilkoriev et al., 2003; Sai-
dov, 2001; Tuzmukhamedov & Khakimov, 1998) 
xalqaro huquq manbalari singari xalqaro tashki-
lotlar diplomatik huquqi manbalariga nisbatan 
klassik normativ taʼrifdan kelib chiqadilar. Masa-
lan, xalqaro huquq boʻyicha adabiyotlarda “xal-
qaro huquq manbalari – xalqaro munosabatlar 

subyektlarining xulq-atvor qoidalari ifodalangan 
va ushbu qoidalar xalqaro huquqiy normaning 
sifatini beradigan shakldir”, deb taʼkidlangan. 
Shu bilan birga, mahalliy olimlar klassik taʼrifdan 
farqli ravishda xalqaro huquq manbayiga 
“Davlat irodasini muvo�iqlashtirish natijalarini 
aks ettiruvchi davlat tomonidan tan olingan 
xalqaro-huquqiy normalarni belgilash shakllari” 
degan taʼrifni berishgan. Xalqaro huquq man-
bayining ushbu taʼrifni eng maqbullaridan biri 
deb hisoblaymiz. Fikrimizga qoʻshimcha ravishda 
P.N. Biryukovning “Xalqaro huquq normasining 
ifodalash shakli xalqaro huquqning manbayi 
hisoblanadi” degan �ikriga eʼtibor qaratamiz 
(Biryukov, 1998). Bizningcha, bunday �ikr eskir-
gan va dogmatikdir va bunday taʼrif sobiq Sovet 
Ittifoqi davridagi xalqaro huquq fanida mavjud 
edi. G.A. Matkarimova toʻgʻri taʼkidlaganidek, “So-
vetlar davrida xalqaro huquqqa nisbatan nigilis-
tik munosabat mavjud edi” (Matkarimova, 2002). 
Bizningcha, xalqaro huquq singari xalqaro tash-
kilotlar diplomatik huquqining manbayini uning 
shakllari darajasiga tushirmaslik kerak, chunki 
ifodalash yoki muvo�iqlashtirish shakli xalqaro 
tashkilotlar diplomatik huquqi manbalarining 
belgilaridan biri xolos. Masalan, D.G. Samxarad-
ze: “Semantik va huquqiy jihatdan bu atamalar 
mutlaqo boshqacha”, – deb taʼkidlaydi (Samkha-
radze, 2006a). Xuddi shu muallif o‘z tadqiqotida 
quyidagicha taʼkidlaydi: “Zamonaviy huquqshu-
noslarning “huquq manbayi” va “huquq shakli” 
atamalari haqidagi qarashlarining haqiqiyligini, 
agar ular oʻrtasida hech qanday farq boʻlmasa, 
qabul qilib boʻlmaydi” (Samkharadze, 2006b). 
Mahalliy olim I.M. Umaraxunov ham “xalqaro 
huquq shakllari” va “xalqaro huquq manbalari” 
tushunchalarini bir-biridan ajratish zarurligi ha-
qida keskin toʻxtalib: “Agar xalqaro huquq man-
balari deganda allaqachon shakllangan xalqaro 
huquq normalarini ifodalash shakllari tushunilsa, 
hech qanday yordamchi manbalar haqida ga-
pirish mumkin emas”, – deydi (Umarakhunov, 
2003). Bizning �ikrimiz “tor yoki rasmiy-huquqiy 
maʼnoda xalqaro huquqning manbalari deganda 
xalqaro huquq subyektlari bir-biri bilan muloqot 
qilish jarayonida oʻz xatti-harakatlarining keli-
shilgan qoidalarini oʻrnatadigan turli xil shakllar 
tushuniladi” deb hisoblaydigan mahalliy olimlar-
ning xulosalari bilan mos keladi (Odilkoriev et al., 
2003). Keng yoki moddiy maʼnoda xalqaro tashki-

lotlarning diplomatik huquqi manbalari deganda, 
mazkur huquq tizimini keltiradigan insoniyat 
jamiyatining moddiy hayot sharoitlari nazarda 
tutiladi. Xalqaro huquq singari xalqaro tashkilot-
lar diplomatik huquqi manbalarining mohiyati 
va mazmunini tushunishda bu kabi keng va tor 
yondashuv juda ommalashgan hisoblanadi. Biroq 
shu bilan bir vaqtda, koʻpchilik olimlar xalqaro 
tashkilotlarning diplomatik huquqi manbalarini, 
umuman xalqaro huquqni keng va tor maʼnoda 
tushunishni tan olgan holda, aynan ularning tor 
normativ-rasmiy talqinidan kelib chiqadilar. 

Yuridik adabiyotlarda “huquq manbalari” 
atamasi, odatda, huquq normalarining oʻz aksini 
topish shakllariga nisbatan qoʻllanadi. Xalqaro 
huquq doktrinasida qayd etilganidek, xalqaro 
huquq manbalari bevosita xalqaro huquq sub-
yektlarining oʻzlari tomonidan shakllantiriladi 
va bu jarayonning asosida subyektlarning turli 
sohalarda oʻzaro hamkorlik qilish istagi yotadi. 
Taniqli huquqshunos olim A.N. Talalayev ushbu 
yoʻnalishda shunday yozadi: “Faqat ikki yoki un-
dan ortiq davlat irodasining birlashishi natijasida 
yuzaga kelgan umumiy irodagina xalqaro huquq-
ning manbayi boʻlishi mumkin” (Talalaev, 1963). 
Xalqaro tashkilotlarning diplomatik huquqi man-
balari mohiyatini aniqlashda aynan shu yonda-
shuv eng maqbul yoʻl hisoblanadi. Zero, xalqaro 
huquqqa oid qator adabiyotlarda ham “xalqaro 
huquq manbayi – xalqaro huquq subyektlari iro-
dasining ifodalanish usulidir”, deb eʼtirof etilgan. 

Umumiy iroda tushunchasiga to‘xtalib,
S.V. Chernichenkoning quyidagi xulosasini 
toʻgʻri deb hisoblaymiz: “Yagona iroda va davlat 
irodasining yagona ifodasi haqida gapirganda, 
biz psixologik maʼnodagi irodani emas, balki 
ijtimoiy-huquqiy maʼnodagi iroda va uning 
tashqi ifodasini nazarda tutamiz. Ijtimoiy yoki 
huquqiy maʼnoda iroda oʻz-oʻzidan emas, balki 
amaliy shaklda – iroda ifodasi oʻlaroq namoyon 
boʻlgandagina ahamiyat kasb etadi”. Shu bois 
professor S.V. Chernichenkoning “Kelishuv 
irodalar oʻrtasida emas, balki irodaning tashqi 
ifodasi, yaʼni xohish-istaklarning namoyon 
boʻlishi oʻrtasida yuz beradi”, degan �ikri mutlaqo 
asoslidir. Xalqaro huquq, xususan, xalqaro tash-
kilotlarning diplomatik huquqi manbalarini tor 
maʼnoda (normativ) tushunish keng ommalash-
gan. Masalan, A.G. Kibalnik va I.G. Solomonenko-
lar shunday taʼkidlaydilar: “Biz “xalqaro huquq 

manbayi” tushunchasidan foydalanganda, faqat 
norma ijodkorligi va ayrim hollarda huquqni 
qoʻllash faoliyati natijasi hisoblangan yuridik 
manbani tushunamiz”. “Ushbu tamoyildan kelib 
chiqib, davlatlar uchun yuridik majburiyat kelti-
rib chiqarmaydigan “yumshoq huquq” toifasidagi 
hujjatlarni xalqaro huquq manbalari sifatida tan 
olish mumkin emas” (Kibalnik & Solomonenko, 
2003). Demak, xalqaro huquq manbayining eng 
asosiy va belgilovchi xususiyati – uning huquqni 
qoʻllovchi va muhofaza etuvchi subyektlar uchun 
yuridik jihatdan majburiy ekanligidir.

Yuqorida bildirilgan �ikrlarga faqat qisman 
qoʻshilish mumkin. Shubhasiz, xalqaro tashkilot-
larning diplomatik huquqi va umuman xalqaro hu-
quq manbalari majburiy xarakterga ega boʻlishi lo-
zim. Bu ushbu huquq sohasi manbalarining muhim 
belgilaridan biri bo‘lsa-da, ammo eng asosiy xusu-
siyati hisoblanmaydi. Xalqaro huquq doktrinasiga 
tayanadigan boʻlsak, huquq manbayini belgilovchi 
bosh omil – ikki yoki undan ortiq subyektlar iroda-
sining uygʻunligidir. Binobarin, xalqaro huquqda 
boʻlgani kabi, xalqaro tashkilotlar diplomatik hu-
quqi manbalarining mohiyati va mavjudligini ham 
aynan xalqaro huquq subyektlarining irodasi bel-
gilab beradi. Xalqaro huquq doktrinasida boʻlgani 
kabi, diplomatik va konsullik huquqi nazariyasida 
ham xalqaro tashkilotlar diplomatik huquqining 
manbalari ikki guruhga ajratiladi: 

– Xalqaro shartnomalar, xalqaro huquqiy 
odatlar;

– Xalqaro sudlar qarorlari, nufuzli huquqshu-
nos olimlarning doktrinalari.

Xalqaro tashkilotlar diplomatik huquqining 
yordamchi manbalari xalqaro huquqning asosiy 
manbalaridan farqli ravishda, majburiy xususi-
yatga ega boʻlmasligi mumkin. Masalan, Xalqaro 
sud tomonidan xalqaro huquq doktrinasi asosiy 
manbalarning mazmunini aniqlashda ularning 
mazmuni va boshqa qoidalarda turli xil kolli-
ziyalar mavjudligi tufayli qiyinchilik tugʻdirganda 
yordamchi manba sifatida qoʻllanadi (Sattorov, 
2005). Bunday mulohaza G.I. Tunkin (1960) to-
monidan bildirilgan “Barcha yordamchi manbalar 
asosiy manbalardan farq qiladi, lekin ular xalqaro 
huquq normalari boʻyicha davlatlar oʻrtasidagi 
kelishuvni belgilaydigan shakllar emas” degan 
�ikr bilan tasdiqlanadi. Shunga qaramay, ular 
xalqaro huquqning muayyan normalarining 
mavjudligini aniqlashga yordam bergan holda 

kelishuvlarni tuzish jarayonida muhim jihatni 
ifodalaydi. Hozirgi vaqtda baʼzi bir yordamchi 
manbalar nafaqat xalqaro huquqning muayyan 
normasi mavjudligi faktini aniqlashga qaratilgan, 
balki ular xalqaro tashkilotlar diplomatik huqu-
qining umume’tirof etilgan mustaqil manbalari 
hisoblanadi. Jumladan, xalqaro tashkilotlarning 
majburiy qaror-rezolyutsiyalari. Shu munosabat 
bilan, BMT Xavfsizlik Kengashining BMT xodim-
lari va unga aloqador xodimlarning xavfsizligini 
taʼminlashga qaratilgan bir qator rezolyutsiya-
larini qayd etish mumkin. Biz G.I. Tunkinning 
“Yordamchi manbalarning asosiy manbalardan 
farqi ular subyektlarning kelishuvini toʻgʻridan 
toʻgʻri qayd etmaydi, balki bilvosita, yaʼni davlat-
lar tomonidan oʻz huquqlarini maʼlum xalqaro 
tashkilotlar va organlarga berish orqali qayd 
etadi (xalqaro tashkilotlarning qarorlari, BMT 
Xalqaro sud qarorlari)” degan �ikriga mutlaqo 
qoʻshilamiz. Shunga koʻra, nazarimizda, xalqaro 
huquq singari xalqaro tashkilotlar diplomatik hu-
quqining manbayi tushunchasi quyidagilarni oʻz 
ichiga olishi mumkin: xalqaro huquqni ifodalash 
shakllari subyektlarning kelishilgan xohish-iro-
dasi; ikki yoki undan ortiq subyektlar oʻrtasidagi 
muvo�iqlik xususiyati; xalqaro huquq normalarini 
yaratish vositalari; norma hosil boʻlish jarayo-
nining oʻzi. Nazariy va amaliy jihatdan alohida 
eʼtibor qaratish lozim boʻlgan murakkab masala – 
bu umuman xalqaro huquq manbalarida boʻlgani 
singari xalqaro tashkilotlar diplomatik huquqi 
manbalarining manbasi haqidagi masala hisobla-
nadi, chunki xalqaro huquq manbalarining asosiy 
muammosi ularning roʻyxati aniq emasligi bilan 
bogʻliq. Bu masala alohida eʼtiborga loyiqdir. 

Hozirgi kunga qadar xalqaro huquq manba-
lari institutidagi eng munozarali masala bevosita 
uning manbalari tizimidir. Shu oʻrinda, xalqaro 
huquq manbalarining aniq roʻyxatini oʻz ichiga 
olgan muayyan qoida mavjudmi yoki yoʻq, degan 
haqli savol tug‘iladi. BMT Xalqaro sudi Statutining 
38-moddasi yoki Xalqaro jinoyat sudi Statuti-
ning 21-moddasini shunday universal roʻyxat 
sifatida eʼtirof etish mumkinmi? Aksariyat olimlar 
(Lukashuk, 1997; Kolosov & Kuznetsov, 1995; 
Bekyashev, 2004; Minasyan, 1960; Degan, 1990) 
xalqaro huquqda, milliy huquq tizimidan farqli 
oʻlaroq, manbalarning qatʼiy roʻyxati koʻrsatilgan 
maxsus hujjat yoki norma mavjud emas, degan 
�ikrni ilgari suradilar. 

Biroq boshqa bir guruh tadqiqotchilar (Bek-
yashev & Volosov, 2018) eng nufuzli xalqaro-
huquqiy hujjat hisoblangan BMT Xalqaro sudi 
Statutining 38-moddasi 1-bandida xalqaro huquq 
manbalarining asosiy va yordamchi shakllar 
roʻyxati mustahkamlangan, deb hisoblaydilar. 
Ayrim olimlar esa BMT Xalqaro sudi Statutining 
38-moddasi yoki Xalqaro jinoyat sudi Statutining 
21-moddasini ana shunday manba asosi sifatida 
tan olish bilan birga, uning universalligini inkor 
ham etadilar. Masalan, M. Xaitov bu borada 
shunday taʼkidlaydi: “Xalqaro huquq manbalarini 
oʻrganishda mutaxassislar haqli ravishda ushbu 
manbalar roʻyxati keltirilgan BMT Xalqaro sudi 
Statutining 38-moddasi tahliliga murojaat qila-
dilar. Binobarin, Statutning 38-moddasi koʻplab 
ekspertlar tomonidan jiddiy tanqidga uchraganli-
gi ham bejiz emas” (Khaitov, 2001).

Yuqorida aytib oʻtilganidek, Gʻarb doktrinasi 
xalqaro huquqning manba bazasi gʻoyasini asos-
lab, BMT Xalqaro sudi Statutining 38-moddasiga 
tayanadi. Ushbu moddani bunday norma sifati-
da koʻrib chiqishga urinishlar asossizdir, chunki 
unda nafaqat xalqaro huquq normalari (xalqaro 
shartnomalar va xalqaro odat), shuningdek, 
ularni talqin qilish va qoʻllashni osonlashtirish 
uchun moʻljallangan huquqiy kategoriyalar ham 
koʻrsatib oʻtilgan. Bundan tashqari, BMT Xal-
qaro sudi Statutining 38-moddasi yoki Xalqaro 
jinoyat sudi Statutining 21-moddasi mazmu-
nidan koʻrinib turibdiki, belgilangan shakllar 
xalqaro huquqning barcha subyektlari uchun 
emas, balki ushbu sud organlari uchun manba 
hisoblanadi.

Bundan tashqari, baʼzi Gʻarb olimlari tad-
qiqotlarida mavjud boʻlgan nuqtayi nazar BMT 
Xalqaro sudi Statuti 38-moddasi yoki Xalqaro 
jinoyat sudi Statutining 21-moddasi xalqaro hu-
quq manbalarining roʻyxatini asoslab boʻlmaydi, 
chunki ushbu moddalarda Xalqaro sud va/yoki 
Xalqaro jinoyat sudi tomonidan koʻrib chiqilayot-
gan ishlarni hal etish uchun lozim boʻlgan roʻyxat 
mavjud. Ammo bu moddalarda haqiqatan ham 
shunday roʻyxat mavjud deb hisoblasak ham, 
ularda xalqaro huquqning asosiy prinsiplari, 
xalqaro tashkilotlarning majburiy qarorlari va 
davlatlarning bir tomonlama huquqiy aktlari kabi 
manbalar koʻzda tutilmagan.

Xulosa 
Fikrimizcha, xalqaro tashkilotlarning dip-

lomatik huquqi manbasi tushunchasiga: uning 
ifodalanish shakllari; davlatlarning oʻz istak-xo-
hishlarini kelishilgan holda ifodalashi; ikki yoki 
undan ortiq davlat oʻrtasida kelishilgan holda 
yaratilganligi; xalqaro tashkilotlar diplomatik 
huquqi normalarini yaratish vositalari; norma 
hosil boʻlishi jarayonining oʻzi kiritilishi mum-
kin.

Shuningdek, xalqaro tashkilotlarning bevosita 
huquq ijodkorligi faoliyatining uchta asosiy turi 
borligini taʼkidlaymiz: 

a) xalqaro tashkilotlar tomonidan xalqaro 
shartnomalar tuzish;

b) tashkilot faoliyatining asosiy masalalari 
boʻyicha aʼzo mamlakatlarning xatti-harakatlarini 
belgilaydigan qarorlar qabul qilish; 

d) ichki huquqni yaratish va tashkilot ichidagi 
masalalar boʻyicha qaror qabul qilish.

